
kohokoha po’adhingi

omiki omiidhe dhona takaeaea ocao tapa’ika’ikai, mani kohokoho
omidhe totacilalra patovalange. dhona acilaidha valange kataadhi’i
mace’clao. 0’1 lapolapodha madhao tohamoho sa’apalra moa ’ongolo
dhoona’1 acilai, makinikavocohae madhalro.

iki dhona’1 kalalrapae, mo’adhaili kidha’odha’olo. onai kohokohodha
valange ’a kinakasi’ie acilai. oo vilrilaenga ’a kilaanga ka miiki ta
natotohonga acilai. dhona tapa’ika’ikai ocao mani aavivili lapolapodha
to’onai dhoadhaace, ’ila’ilape Irana, ’iaciacilai.

mani iki dhona menanae kava’i dhona ta ’alivalravalrae ocao.
mani ’itovolridhe dhona tapa’ika’ikai. dhona tapa’ika’ikai mani ’eke
omiidhe. dhona apa’oliongalidha mani paohiki dhona takohokohaedha
dhona acilai.

dhona valravalrae ’a mani iidhe ’ina’i “kani kikohookoho’o
po’adhingi?” iidhe. dhona tapa’ika’ikai ocao mani ia ’inai “lo
naokohokoohonga po’adhingi lo miali, amo patalrivataelrao *adhingi apoto

kohokoho, maelrelrao tamo pa’chemae kohokoho.” dhona’i valravalrae

mani iidhe ’ina “lo nao kohokoho po’adhingi mia’o a amo ’oalengamo’o
kohokoho, nikakocingalrani lo kohokoho’o po’adhingi, amo toomaomo’o
cengele apakacokai ’ii acilai!”

dhona tapa’ika’ikai asialalradha vahadha dhona valravalrae, mani alra
omiidhe sialalra taiaenidhe vaha mai kohokoho po’adhingi. ’ona
akohokohodha aopoapotae tohamoho, la *ona akohokoohodha po’adhingi
toomao ’ali’adhingi civoho ona acilai. mani kadhaonga acilai, dholronga
poaciacilai dhona oomadha. to’atolohaengai Iriho’o ’ina *adhingini
takohokohaedha kaacilalrae tohamoho madhao mia.

tavolrovolroenimite ’ina lamolai, ni’1idholroata solasolate
la ’adhidhapae, lo kidholrota poke’ecengae, maadhe’engeta takakocingalrae
la mani kamalre’emita, ka odholrokata ka olropenge dhidhape.

’ina’1 takakocingai dhidhape odholrimite ovili pato’oto’o, kina

kadhaoe ’ica’oca’oeta. mani dholromita naopi’a aiaeta.

